
Krisialdiaren kronika

Ibaizabal itsasadarreko
Ezkerraldea (Bizkaia) dugu
euskal industria iraultzaren
jaioterria. Bertan sortu ziren,
XIX. mendearen azken
laurdenean, milaka eta milaka
pertsonari lana eman zieten
ontziolak eta labe garaiak.
Haien babesaz, etenik gabeak
ziruditen eskualdearen
hazkunde demografikoak eta
ekonomikoak. Ehun urte
geroago baina, 80ko
hamarkadan, Europak
agindutako birmoldaketak
ongizate egoera hura deuseztatu
zuen. 1978an 42,905 biztanle
zituen Sestaok, 29.500 ditu
egun. Amesgaizto haren
ondorioak gainditu gabe,
krisialdiak berriro zigortu du:
Euskal Herriko langabezia
tasarik handiena duen
udalerria da.

Sestaoko etxebizitza zaharkituak, atzean Maria Angeles labe garaia dutela.

ALVARO HILARIO PEREZ DE SAN ROMAN

Testua eta argazkiak:

IBAIZABAL ONDOAN, Sestaoko behe-
ko partean, XIX. mendean padurak
izan zirenekoan, behin 10.000 per-
tsonari lan eman zien Altos Hornos
de Vizcaya (AHV) fabrika gogora-
tuz, Maria Angeles labe garaiak
zutik dirau. Handik gertu ditugu
AHVren ondorengo altzairutegi

konpaktua, ArcelorMittal, eta La
Naval ontziola, burdinazko Bizkaia-
ren azken lekukoak. Trenbidea
zeharkatuz, Txabarri auzoa dugu.
Bertan egiten dute bat Sestaoko ira-
ganak eta orainak: 80ko hamarkada-
ko krisiaren ondorioz andeatuta
dauden langileen etxebizitzak eta,

auzoa onera ekartzeko asmoz, mar-
txan dauden lan publikoak ditugu
elkarren parean.

Desagertu dira, baina, langileei
jaten eta edaten ematen zieten
taberna zaharrak. Harrezkero,
15.000 biztanle inguru galdu ditu
Sestaok. Langabezia tasa %21 6koa

Obra pubhkoen eraginez 650 lanpostu sortu dira Sestaon, baina amaitzear daude.

da, Euskal Herriko handiena. “Bir-
moldaketa garaietatik Ezkerraldea
izan da Euskal Herrian langabezia
tasarik handiena eduki duen eskual-
dea, eta bertan Sestao nabarmen-
tzen da. Ordudanik, burua ez dugu-
la altxatu esan dezakegu.
Eramangarriak izan zitezkeen
lehengo zenbakiak, baina herria ez

da suspertu”, azaldu du Caritas-eko
Maribel Vadillok.

Jende berria Caritas-era

Ciritasen zerbitzuak betidanik era-
bili izan dituzten ohiko baztertueli,
jende mota berria gehitu zaie: “Iji-
toekin, osasun arazo larriak dituzte-
nekin eta erakundeen laguntza
publikoren bat eskatu nahian dabil-
tzanekin lan egiten segitzen badugu
ere, talde berriak ditugu gaur egun.
Deigarria da oso etorkinen agerpen

landetxea - jatetxea

jendetsua, hona datozenen %70
dira egun: Espainian eraikuntzan
edota ostalaritzan hainbat urte lan
egin dutenak dira gehienbat, orain,
krisia medio, langabezian geratu
direnak. Hemengo egoera Andalu-
ziakoa edo Kanarietakoa baino
hobea da, eta laguntza publiko
gehiago daudenez, etorkinak hona
etorri dira”, dio Vadillok.

Aldi baterako kontratuak izan
dituztenek osatzen dute beste talde
bat: “Batzuek, oraindik ere, langa-
beziaren saria edota laguntza osaga-
rriak jasotzen dituzte. Familiaren
laguntzarekin jotzen dute aurre-
rantz. L.a Navalen edota eraikun-
tzan lan egiten zuten, eta aldi bate-
rako kontratuak izan dituzten arren,
sekula ez dira lan faltan izan. Ogibi-
dea duen jendea da, egun lanik aur-
kitzen ez duena. Haietako asko

lehenengoz etorri da hona”, dio
Caritaseko harrera zerbitzuan
diharduen Begofak. “Ez dute diru
laguntzarik nahi, lana baizik. Hipo-
tekak ordaintzen ari dira eta ezin
diete ordainketei eutsi. Gainera,
behin etxea galduta ere, zorrari
aurre egin behar diote, etxebizitzak
oso salneurri altuetan tasatuta bai-
taude”. Izan ere, gero eta arrunta-
goak dira etxeen bahiturak. Guraso
bakarreko familiak —emakumeak,
batez ere— eta 40 urtetik gorako lan-
gile langabetuak dira kaltetuenak.
Gazteek, normalen, ez dute etxea
eskuratzerik.

Langabetuen Asanblada

berriz martxan

Sestaoko Langabetuen Asanblada
duela hogeita 30 urte jaio zen, bir-
moldaketarekin. Haren partaide
Txetxe Garcia Montes bat dator
Begofiak esandakoarekin: “Jendea
berriro hasi da rera etortzen, lehen
bezala. Gazteak dauden arren,
berrogeita hamapiku urteko langile
gaituak ere baditugu gure artean. La
Navalen, Babcock & Wilcoxen eta
ArcelorMittalen egonak dira. Hauek
guztiak egoera txarrean daudenez,
aldi baterako kontratuak ere galdu
dituzte”.

Lehenago esan dugun lez, langa-
beziak etxebizitza arazo berriak eka-
rri ditu arlo honetara, eta Sestaori
beste itxura bat eman dio: “Batzuek
etxea galdu dute eta beste batzuek
alde egin behar izan dute. Etxe
berriak eta babes ofizialekoak eraiki
badituzte ere, Sestaoko etxebizitza
gehienak zaharrak eta txikiak baiti-
ra”, kontatzen du Maribel Vadillok,
“Horrela, bikote gazteek errazago
aurkitzen dute behar duten etxebizi-

Gozatu naturaz: hipika, arrantza, golia, eskalada, amildegiak...

tza mota beste udalertie-
tan, eta salneurri berean.
Etxe zaharretan etorkinak
bizi dira orain, konparti-
tzen dituztelako”. Horren

“"A plana, Sestaoren Aldeko
Apustua edo Sestao Berri

guztiaren ondorioz, Ses-
taoko biztanleria zaharkitu
egin da. Dauden haurrak
etorkinenak dira —etorki-
nen kopurua %40 hazi da
azken urteetan—,

2.755 langabetu dago
Sestaon. Haietatik, gizo-
nak 1.441 dira eta emaku-
meak 1.331. Erdia gazteak
dira. %065 ez daude gaitu-
ta, eta lan merkatuan sar-
tzeko dituzten aukerak
gero eta urriagoak dira.

ditugu Bizkaiko Foru
Aldundiak (EA]J) eta Uda-
. lak (PSE) bultzatutako

ekimenak. 650 lanpostu
sortu ditu Udalak lan
publikoen bidez, baina
herria urbanizatzeko
obrak bukatzear daude.
ArcelorMittalen aurtengo
aurreikuspen baikorretan
eta kapital publikoaren
bidez LLa Navalek eskura-
tutako kontratu bertietan
datza itxaropena. “Gauza
hauek guztiak adabakiak

Nabhiz eta industriagintza-
rako garai onak ez izan,
bertan egiten dute lan ses-
taotar gehienek. Zerbi-
tzuak (1.649 langabetu) eta eraikun-
tza (458) dira sektore ekonomikorik
zigortuenak.

Krisi ikusezina oraingoan
Gustavo Izquierdo garraiolariak lan
egiteko alde egin behar izan zuen.
Gaur, Agurainen bizi da. Lantzean
behin, herrira bueltatzen da, familia
eta lagunak bisitatzera: “Krisialdiak
sektore zehatz batzuk kaltetu ditu
eta hainbat gauzari uko egin behar
izan diete. Beste guztick —lana dute-
lako edo familiak sostengatuta dau-
delako—, ordea, segitzen dute beti-
koa egiten: kalera ateratzen dira,
tabernetara joaten dira... Jende
nahikotxo ikusten dut nik Sestaora
etortzen naizenean”. Alboan dugu
Juanma Blasco tabernaria, eta baiez-
tatu egin ditu Gustavoren esanak:
“Krisialdia egon arren, lehen beste
taberna dago, jendeak egoera ahaz-
tu nahi du, etxean sartuta egin ezin
duena. Dendekin berdin, nahiz eta
kontsumoak beherantz egin duen”.

Saltoki xumeak dira Sestaokoak:
betiko janari dendak, bazarrak...
“Egia da kalitatezko merkataritzarik
ez dugula, jantzi dendak edota etxe
tresna elektronikoak erosteko
komertzioak falta dira. Betikoa dau-
kagu, baina berriztatu gabe”, dio
Caritaseko Begofiak.

Egoerak ez du ematen, beraz,
80ko hamarkadan bezain katastrofi-
koa: “Egungo egitura ez da duela 30

Sestaoko langabetuen aldeko afixa. Langabetuen Asanbladak
30 urte ditu eta egungo krisiarekin biziberritu egin da.

urtekoa. Krisiaren eragina ikusezina
da orain. Gaurko gizarte sisteman,
nahiz eta lan merkatutik kanpo
egon, oraindik kontsumoari eustea
posible da, txinatarren dendetan
bada ere”, azaltzen du Jakue Pascual
soziologoak. “Egungo gizarteak
hamaika geruza ditu, ez da aurrekoa
bezain homogeneoa. Handiagoak
dira muturren arteko tentsioak. Hor
ditugu gizarte zerbitzuen menpe
daudenak, langabezian sartu berriak
direnak, aldi baterako kontratuei
esker bizi irautea lortzen dutenak,
betiko langileak —egun, langileriaren
heren bat baino ez—, funtzionariak,
ertaineko klase berria, eta abar. Krisi
berriak, beraz, ez du aurrekoak izan
zuen isla bera kalean”.

Ohikoa den bezala, lan publiko-
ak sustatzea izan da erakundeek kri-

jartzea baino ez dira”, dio
Begofiak. “Dauden ikasta-
roek, adibidez, ez dute
ezertarako balio, ez dute
lana aurkitzeko balio. Hauteskun-
deei begira eginda daude. Luzea da
oso Udalak duen zerrenda”.

Txetxe Garcia Montesek sobera
ezagutzen du gaia: “Mota guztieta-
ko ikastaroak egin ditut eta haietako
asko lan merkatuan sartzeko balia-
garriak izan daitezkeen arren, ez
dira ezertan geratzen, lan eskar-
mentua eskatzen digutelako”. Lan-
gabetuek arduratuta ikusten dute
panorama: gutxi dira lan aukerak
eta Sestaoko ehun ekonomiko ahula
ez da lanpostu gehiago sortzeko
gai. “Bgoerak beltzean egindako
lana suspertu du. Langileek ez dute
ezelako eskubiderik. Asko ez dira
inoiz erretirora helduko, osasuna
eta pentsioak pribatizatzen ari dira”,
dio, pentsakor, Begofnak. Askoren
aburuz, txarrena iristear da. l

